
MGA IMIGRANTENG PAMILYA 
ay maaaring magpatala ng kanilang 
mga anak sa Medi-Cal at di 
kailangang mag-alala na ano mang 
inpormasyon na kanilang ibinigay na 
may kinalaman sa kanilang estado 
pang imigrasyon ay bibigyan ng 
kaukulang proteksyon. HINDI ito 
ipamamahagi sa mga opisyal ng 
Imigrasyon upang di ito magamit 
laban sa kanila. Ang mga kaukulang 
inpormasyon ay gagamitin lamang 
ng Medi-Cal upang patunayan kung 
sila ba ay nararapat na magkaroon ng 
planong pangkalusugan.



Ang wastong 
pangangalaga at planong 
pangkalusugan ay walang 



bayad o nasa mababang halaga. 
Ang Medi-Cal ay walang bayad sa lahat 
ng kabataan na ang pamilya ay may kita 
na naaayon sa patakaran. Mayroong mga 
pamilya na batay sa kanilang kinikita ay 
maliit lamang na halaga ang binabayad. 
Sa lahat ng mga kabataan, ang Medi-
Cal ay bukas sa mga pangangailangan 
gaya ng libreng konsultasyon na 
pangkalusugan para sa mata, ngipin at 
katinuan ng isip. Ang pagpapakonsulta 
ng buwanan ay mahalaga upang 
maiwasan ang ano mang kumplikasyon 
at paglala ng kondisyon ng katawan. 



LAHAT NG KABATAAN, 
kahit ano pa man ang 
kanilang kalagayan ukol 
sa imigrasyon, ay may 
karapatang magkaroon 
ng Medi-Cal. 
Ang pagkakaroon ng wastong 
pangangalaga at planong pangkalusugan 
ay mahalaga sa ikatatagumpay sa buhay 
at pag-aaral ng mga kabataan. Simula 
noong Mayo 16, 2016, ang Medi-Cal ay 
naging bukas sa lahat ng mga kabataan 
na walang karapatang pang imigrasyon 
at wala pang 19 na taong gulang na may 
taunang kita na naaayon sa alituntunin 
ng batas. Halimbawa, ang mga bata na 
ang pamilya ay binubuo ng apat at may 
buwanang kita na $5,387 ay maaaring 
magkaroon ng kaukulang plano na 
pangkalusugan. 



Ang pag papatala ay 
bukas ano mang oras sa 
loob ng buong taon. 



Maaaring magpatala at maging kasapi 
sa Medi-Cal ano mang oras sa loob ng 
buong taon. Maaaring magpatala sa 
pamamagitan ng telepono, koryo o kaya 
ay pumunta sa tangapan ng county 
human services o di kaya ay sa local 
na pagamutan. Humingi ng tulong sa 
pamamagitan ng www.localclinic.net o di 
kaya tumawag sa (855) 899-7587. 



Dapat dalhin ang  
lahat ng kailangan. 



Kinakailangang, dalhin ang lahat ng 
mga sumusunod na mahahalagang 
dokumento ng Pagkakakilanlan:



 E	 Katunayan ng Pagkatao (pasa porte 
o ano mang ID na may litrato).



 E	 Katunayan ng Sahod o kita 
(kasalukuyang resibo ng sahod o 
resibo galing sa bangko).



 E	 Resibo ng telepono at ng kuryente.



 E	 Medi-Cal cards ng ibang kasapi sa 
pamilya kung kinakailangan.



* Hindi lahat ng nabanggit sa listahan ay  
   kakailanganin sa pagpapatala. 



ANG MALUSOG 
NA BATA  
AY HIGIT NA 
MADALING 
MATUTO 

